[image: TFW_two_line_colour_positive_rgb]

Dyddiad cyhoeddi: 27 Mawrth 2025

Cais Rhyddid Gwybodaeth 53/25

Rydych chi wedi gofyn y canlynol i ni…
Allwch chi egluro pam fod gan Fynwent y Crynwyr swyddogion diogelwch trydydd parti yn staffio'r ddau blatfform, a faint mae wedi costio i ddarparu'r gwasanaeth hwn hyd yma.
YMATEB

Fel rhan o brosiect Metro De Cymru, rydym wedi ymgymryd â gwaith sylweddol yng ngorsaf Mynwent y Crynwyr. Mae'r gwaith hwn yn cynnwys gosod ail blatfform newydd, a phont droed â grisiau a ramp, sy’n sicrhau gwell hygyrchedd i'r platfform newydd.
 
Mae'r staff trydydd parti ym Mynwent y Crynwyr yno i ddarparu cymorth diogelwch i deithwyr oherwydd natur lethrog wreiddiol arwynebau'r platfform. Mae hyn yn rhan o'n hymrwymiad i sicrhau diogelwch ein teithwyr ac mae'n un o ofynion y rheoleiddiwr diogelwch, Swyddfa'r Rheilffyrdd a'r Ffyrdd (ORR). Maent yn cynnig cymorth yn ôl yr angen ond nid ydynt yn gyfrifol am faterion diogelwch yn yr orsaf - cyfrifoldeb staff TrC ydy hynny.

Dros y 15 mis diwethaf, bu tîm o gydweithwyr ar y safle 24 awr y dydd i ddarparu cymorth i gwsmeriaid, yn enwedig i'r rheini ag anghenion hygyrchedd ychwanegol, ac mae wedi costio tua £491,000. Rydym yn adolygu ein gweithrediadau ym mhob gorsaf yn barhaus er mwyn cydymffurfio â gofynion y rheoleiddiwr diogelwch. Mae'r adolygiadau hyn yn llywio'r gofynion staffio a mesurau eraill wrth symud ymlaen. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

[bookmark: _GoBack]Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

